
Acòrd dera Mesa deth Parlament peth quau s’apròve era version en occitan (aranés) dera Lei 4/2016, deth 23 de deseme, de mesures d’emparament deth dret ath lotjament des persones en risc d’exclusion residenciau
De conformitat damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia 11 d’abriu de 2017, a aprovat era version en occitan, en varietat aranesa, dera Lei 4/2016, deth 23 de deseme, de mesures d’emparament deth dret ath lotjament des persones en risc d’exclusion residenciau, aprobada peth Plen deth Parlament ena session aguda eth dia 23 de deseme de 2016, e publicada en Butlletí Oficial del Parlament de Catalunya numèro 295, deth 27 de deseme de 2016, e en Diari Oficial de la Generalitat de Catalunya numèro 7276, deth 29 de deseme de 2016 (version qu’incorpòre era correccion d’errades publicada en Butlletí Oficial del Parlament de Catalunya numèro 397, deth 28 d’abriu de 2017, e en Diari Oficial de la Generalitat de Catalunya numèro 7368, deth 12 de mai de 2017), eth tèxte dera quau se reprodusís ara seguida, ar efècte que se publique en Diari Oficial de la Generalitat de Catalunya (DOGC) e s’i includisquen eth numèro e era data dera lei publicada, e tanben era formula de promulgacion.
Lei 4/2016, DETH 23 DE DESEME, de mesures d’emparament deth dret ATH LOTJAMENT des persones en risc d’exclusion residenciau
Preambul
Er Institut d’Estadistica de Catalonha (Idescat) estime que mès de 200.000 larèrs de Catalonha an toti es membres en caumatge, damb ua taxa que, maugrat èster inferiora ara mieja der Estat espanhòu, en abriu de 2016 ère deth 17,4% dera populacion activa. Ath madeish temps, er Idescat apunte, a compdar de donades dera Enquèsta de condicions de vida der Institut Nacionau d’Estadistica, qu’era taxa de risc de praubetat o exclusion sociau en Catalonha en an 2014 se plaçaue ath 26% dera populacion entre 18 e 59 ans. Er Idescat tanben indique qu’en an 2014 eth 12,9% dera populacion de Catalonha auie fòrça dificultats entà arribar a fin de mes.
Aquera realitat socioeconomica, combinada damb ua fòrta contraccion deth mercat immobiliari coma conseqüéncia dera falhida generalizada deth sector deth bastiment e des ajustaments en sector financèr, ei un factor clau entà compréner era grana quantitat d’expulsions e de cassi de familhes en risc d’exclusion residenciau que i a en Catalonha.
Era situacion d’emergéncia sociau ei sustot grèu en encastre deth lotjament, e eth suberendeutament ipotecari ei un des problèmes mès ponhents. Segontes es donades publicades peth Conselh Generau deth Poder Judiciau, pendent er an 2015 en Catalonha se produsiren mès de 15.000 lançaments per execucions ipotecàries e procediments derivadi dera Lei 29/1994, deth 24 de noveme, d’arrendaments urbans. D’aqueri, mès de 5.000 corresponien L execucions ipotecàries e apròp de 10.000, a procediments derivadi dera Lei 29/1994.
Ua des competéncies dera Generalitat ei elaborar eth programe d’accion entà incrementar eth parc de lotjament sociau e atier d’ua manèra mès rapida e eficaça es besonhs des persones e unitats familiares damb mès risc d’exclusion residenciau. En aguest sens, s’aplique er exercici deth dret de tanteg e retracte regulat peth Decret lei 1/2015, deth 24 de març, de mesures extraordinàries e urgentes entara mobilizacion des lotjaments provenenti de procèssi d’execucion ipotecària. Frut dera aplicacion d’aguesta normativa s’an podut aquerir 184 lotjaments pendent er an 2015, e ei previst d’aquerir-ne mès de 260 pendent er an 2016. Parallèlaments, s’an establit convènis de collaboracion damb diuèrses entitats financères entara cession temporau volontària de lotjaments uets, qu’era Generalitat destine ara atencion de cassi d’emergéncia. Enquia mai de 2016, es convènis signadi implicauen eth compromís de cession de 1.860 lotjaments.
Maugrat aguest esfòrç entà incrementar eth parc de lotjaments de loguèr sociau, Catalonha a de reforçar es mesures entà atier, damb ua perspectiva preventiva, es besonhs urgents des persones e familhes que se tròben en ua situacion de vulnerabilitat en encastre deth lotjament. 
Aguesta politica preventiva a de compdar damb era collaboracion des entitats financères e es grani possedidors de lotjament, que dispòsen d’un parc de lotjaments uets que permeterie dar gessuda ara apòsta dera lei per solucions eficaces. Eth registre de lotjaments uets e lotjaments aucupadi sense títol abilitant, creat ar emparament deth Decret lei 1/2015, auie inscriti, en mai de 2016, mès de 46.000 lotjaments proprietat d’entitats financères e grani possedidors en bèth un des setanta dus municipis definidi coma municipis damb demana acreditada peth Decret 75/2014, deth 27 de mai, deth Plan entath dret ath lotjament.
Aguest parc de lotjaments, qu’ua part significativa dificilaments se pòt comercializar en mercat privat, ei un esturment clau entà arténher es objectius d’aguesta lei. D’un costat, pr’amor que permet d’ampliar eth nombre de lotjaments cedidi temporauments ara Generalitat mejançant convènis de collaboracion (e, donques, respóner ath besonh d’ampliar eth parc destinat a loguèr sociau) e, der aute, pr’amor que permet dar gessuda a procèssi de mediacion per suberendeutament e hèr possibla era expropriacion temporau forçada.
Eth dret ath lotjament ei reconeishut per diuèrsi tractats internacionaus ratificadi per Estat espanhòu (per exemple, per article 25 dera Declaracion universau des drets umans de 1948, e per article 11 deth Pacte internacionau de drets economics, sociaus e culturaus de 1966).
D’acòrd damb er article 10.1 dera Constitucion espanhòla, eth dret a gaudir d’un lotjament digne e adequat, regulat per article 47 dera madeisha norma, s’a d’interpretar segontes es tractats nomentadi. Er article 11 deth Pacte internacionau de drets economics, sociaus e culturaus reconeish eth dret de tota persona a un nivèu de vida adaptat ada era madeisha e ara sua familha, en tot includir-i alimentacion, vestit e lotjament, e a un melhorament contunhat des condicions de vida. En aguest sens, cau nomentar es senténcies deth Tribunau Europèu de Drets Umans sus eth cas McCann contra eth Reiaume Unit (13/05/2008) e eth cas Rousk contra Suècia (25/07/2013).
Er article 34 dera Carta des drets fondamentaus dera Union Europèa tanben hè referéncia ath lotjament. Eth Tribunau de Justícia dera Union Europèa a tutelat aguest dret mejançant era sua jurisprudéncia referida ar emparament des consumidors europèus. Eth cas Aziz n’ei un bon exemple: eth Tribunau de Justícia dera Union Europèa eth 14 de març de 2013 dictèc ua senténcia pr’amor d’ua question prejudiciau presentada peth Jutjat Mercantil numèro 3 de Barcelona, relativa ath caractèr abusiu d’ua clausula contractuau en un prèst bancari, qu’afectèc ara legislacion ipotecària espanhòla pr’amor qu’ère contrària ath dret dera Union Europèa.
Mès recentament, era Senténcia deth Tribunau de Justícia dera Union Europèa de 10 de seteme de 2014 a reconeishut era existéncia d’un dret ath lotjament en vinculacion damb er article 7 dera Carta des drets fondamentaus dera Union Europèa, que consagre eth dret ath respècte dera vida privada e familiara, en tot contunhar, donques, eth camin dubèrt peth Tribunau Europèu de Drets Umans.
Ath delà, eth Tribunau de Justícia dera Union Europèa a soslinhat, per exemple, ena Senténcia der 8 de mai de 2013, qu’eth lotjament sociau ei un servici d’interès generau. Er accès as servicis d’interès generau ei un des drets reconeishudi per article 36 dera Carta des drets fondamentaus dera Union Europèa, en vinculacion damb era coesion sociau e territoriau dera Union.
Pera sua part, eth Parlament Europèu, ena Resolucion der 11 de junh de 2013 sus lotjament sociau ena Union Europèa, a remercat eth ròtle deth lotjament coma servici economic d’interès generau ena Union: «en tot tier en compde qu’era politica de lotjament sociau forme part integranta des servicis d’interès economic generau, entà contribuïr a corbir eth besonh de lotjament, facilitar er accès ara proprietat, promòir era qualitat deth lotjament, melhorar eth lotjament existent e adaptar era despena de lotjament ara situacion familiara e as recorsi des ocupants, en tot mantier tanben un esfòrç dera sua part».
Eth Parlament Europèu, ena resolucion nomentada, «demane as estats membres e as autoritats regionaus e locaus qu’adòpten mesures eficaces e incitatives, en tot basar-se en analisis prospectives deth besonh de lotjaments, entà lutar contra era existéncia de lotjaments uets de longa durada, en especiau, enes zònes damb tensions, entà lutar contra era especulacion immobiliària e mobilizar aqueri lotjaments entà convertir-les en lotjaments sociaus».
Efectivaments, païsi coma França, Belgica, eth Reiaume Unit o es Estats Units d’America, entre d’auti, per miei dera sua legislacion establissen mesures entà combàter era existéncia de lotjaments uets. Se ben toti aqueri païsi recorren a mesures de foment, tanben toti combinen aqueres mesures damb intervencions publiques de limitacion que pòden arribar enquiara expropriacion der usatge deth lotjament uet que non complís era sua foncion sociau (com ei eth cas anglés, qu’era lei permet era expropriacion der usatge de lotjaments privadi qu’agen estat uets aumens sies mesi, mejançant era aprobacion de decrets de gestion de lotjaments uets (empty dwellings management orders).
Er article 47 dera Constitucion reconeish eth dret a un lotjament digne e adequat e lo restaque ara obligacion des poders publics d’empedir era especulacion, er article 33 impòse as poders publics eth déuer de garantir qu’eth dret de proprietat non s’exercisque de manèra antisociau e er article 128 subordine tota era riquesa, sigue quina sigue era titularitat, ar interès generau.
Tanben, er article 15 der Estatut d’autonomia dispòse que totes es persones an dret a víuer liures de situacions d’explotacion e mautractaments, coma es que, de facto, compòrten era manca d’un lotjament digne o eth suberendeutament.
De un aute costat, e enes madeishi tèrmes qu’eth Pacte internacionau de drets economics, sociaus e culturaus, er article 42.3 der Estatut obligue as poders publics a velhar pera dignitat, era seguretat e er emparament integrau des persones, sustot es mès vulnerables. En aguest sens, er article 148.1.3 dera Constitucion autrege as comunautats autonòmes era potestat d’assumir competéncies en matèria de lotjament, e efectivaments er article 137 der Estatut atribuís ara Generalitat era competéncia exclusiva en aquera matèria, coma tanben li atribuís, per miei der article 123, era competéncia exclusiva en matèria de consum.
En encastre dera legislacion de Catalonha, er emparament deth dret ath lotjament e era obligacion d’eradicar-ne es usatges anomals, en tot includir-i es lotjaments uets, son objècte de regulacion ena Lei 18/2007, deth 28 de deseme, deth dret ath lotjament, qu’er article 4 determine qu’er ensems d’activitats restacades damb eth provediment de lotjaments destinadi a politiques sociaus se configure coma un servici d’interès generau entà assegurar un lotjament digne e adaptat entà toti es ciutadans.
Cau reconéisher de manèra explicita, e coma dret subjectiu, eth dret a un lotjament estable en favor des qui non dispòsen d’un lotjament digne e adequat, d’acòrd damb era accepcion nomentada, ne des recorsi economics de besonh entà artenher-ne un.
Tanben, ei ua exigéncia sociau qu’es poders publics reaccionen e asseguren eth dret ath lotjament des persones afectades per expulsions provenentes d’execucions ipotecàries, entà que poguen contunhar aucupant eth sòn lotjament, çò qu’a de supausar, en encastre dera norma legau aplicabla, era atribucion as poders publics der exercici de formes d’accion en encastre der exercici des sues competéncies en matèria de lotjament, consum e servicis sociaus.
Es poders publics an d’èster capables de reaccionar damb diferenti nivèus d’articulacion, entà atier era situacion d’emergéncia sociau provocada per drames umans que, coma conseqüéncia des privacions deth dret ath lotjament, a arribat a demorar afectat eth dret ara vida.
De un aute costat, era senténcia deth Tribunau de Justícia dera Union Europèa deth 14 de març de 2013 (ahèr C-415-11) met en evidéncia eth besonh urgent qu’es poders publics actuen, enes sòns encastres competenciaus, entara sauvaguarda des drets fondamentaus e estatutaris que tanhen ar usatge e gaudiment deth lotjament abituau.
Era Lei 24/2015, deth 29 de junhsèga, de mesures urgentes entà afrontar era emergéncia en encastre deth lotjament e era praubetat energetica, frut d’ua iniciativa legislativa populara, establic mesures qu’auien er objècte de protegir as persones mès desfavorides, mejançant era intervencion dera Generalitat en exercici des competéncies que li son pròpries en matèria de lotjament, consum e servicis sociaus.
A despiet d’açò, eth Govèrn der Estat a interpausat un recors d’inconstitucionalitat contra aguesta lei, per çò qu’a calgut cercar mecanismes alternatius, en encastre normatiu en vigor e en exercici des pròpries competéncies dera Generalitat, entà ajudar as persones mès desfavorides.
Era presenta lei establís mecanismes entà assistir as persones que se tròben en situacion d’exclusion residenciau o que son en risc de trobar-s’i, per miei de formules d’accion des administracions publiques catalanes que, en tot seguir eth principi de cooperacion, permeten reaccionar e, ath madeish temps, conciliar toti es bens juridics que cau protegir. En aguest sens, es mesures que regule aguesta lei son remplaçantes mès complementàries des establides per d’autes leis e des que se poderàn establir en encastre estatau o locau.
Ua des prioritats des politiques publiques deth lotjament a estat, e contunhe d’èster, era mobilizacion deth parc des lotjaments uets, en foncion des besonhs de cada municipi. Cau abordar es politiques sociaus de lotjament d’ua manèra conjunta des de de toti es encastres, coma ac an hèt es municipis damb mesures en aguesta direccion.
Per aguesta rason, ei important mantier era relacion de confidança damb era qu’an trabalhat es municipis damb era Generalitat, pr’amor que sonque damb er esfòrç conjunt des administracions publiques catalanes se poderà dar responsa ath problèma der accès ath lotjament. Damb aguest objectiu, era Lei incorpòre eth compromís dera Generalitat de corresponsabilitat enes despenes, mejançant er establiment des mesures de foment que siguen de besonh entà implantar e executar era norma. Egalaments, es relacions entre es administracions publiques s’an d’articular jos eth principi de leiautat institucionau, que segons aqueth principi cada administracion a d’assumir era responsabilitat e a d’aportar es recorsi en foncion des competéncies qu’a reconeishudes legauments coma administracion en tot actuar damb competéncia obligada o complementària en matèria de lotjament e de politiques publiques.
Es mesures regulades per aguesta lei an per objècte er emparament des persones e unitats familiares en exclusion residenciau coma consequéncia d’ua situacion de suberendeutament, o que son en risc de trobar-se en aquera situacion. Per aguesta rason, eth legislador a er objectiu de cercar solucions que permeten qu’ua persona pogue afrontar es deutes derivadi d’ua relacion de consum, includidi es deth pagament deth lotjament, en situacions de suberendeutament originades per causes subervengudes, que fòrça d’eres ne son derivades dera crisi economica qu’afècte ara societat catalana.
Ath madeish temps, era Lei cerque de preservar era foncion sociau dera proprietat en çò que tanh ara satisfaccion deth dret fondamentau a disposar d’un lotjament digne e adaptat entà persones en situacion vulnerabla, en tot compdar damb era participacion des entitats privades.
Aguesta lei cònste de dètz-e-ueit articles, agropadi en tres títols, e dotze disposicions addicionaus, sèt disposicions finaus e un annèx.
Títol preliminar. Disposicions generaus
Article 1. Objècte
1. Er objècte d’aguesta lei ei adoptar mesures d’emparament deth dret ath lotjament e servicis sociaus, e regular es procediments extrajudiciaris de resolucion de conflictes derivadi des relacions de consum, en çò que tanh as persones fisiques residentes en Catalonha que se tròben en situacion d’exclusion residenciau o que son en risc de trobar-s’i.
2. Çò que dispòse aguesta lei se compren qu’ei sense prejudici de d’autes mesures protectores establides pera norma en vigor. En cas de concorréncia de regims que resulten incompatibles, s’aplique çò que serà mès beneficiós entara persona interessada, a demana d’aguesta.
Article 2. Principis
Es politiques publiques que se promòiguen en compliment d’aguesta lei son sosmetudes as principis següenti:
a) Eth compliment dera foncion sociau dera proprietat ena satisfaccion deth dret fondamentau a disposar d’un lotjament digne e adaptat en cas des persones en situacion vulnerabla.
b) Era eradicacion de quaussevolh discriminacion en exercici deth dret a un lotjament.
c) Er establiment de mesures d’accion positiva en favor des collectius mès vulnerables.
d) Era planificacion e programacion des politiques publiques de lotjament e lotjament dotacionau, ena consideracion qu’eth lotjament de loguèr ei un esturment fondamentau entà dar responsa ath manament constitucionau representat en dret a un lotjament, damb era dotacion economica corresponenta.
e) Eth foment dera participacion des entitats privades ena solucion des situacions d’emergéncia sociau, e era responsabilitat en compliment dera foncion sociau deth lotjament.
f) Era collaboracion e coordinacion de totes es administracions publiques de Catalonha en garantida deth dret a un lotjament digne, adaptat e accessible.
g) Era coeréncia des accions publiques e privades enes iniciatives restacades damb era efectivitat deth dret a accedir ara aucupacion legau d’un lotjament digne e adequat.
h) Era aportacion des mieis personaus, tecnics e financèrs de besonh entà garantir es drets e es mesures qu’establís aguesta lei, damb eth principi de corresponsabilitat enes despenes a hèr.
i) Era prevencion, damb er establiment de mesures e accions que se poguen utilizar enes procediments de lançament deth lotjament abituau, enes cassi qu’es persones afectades pòden veir vulneradi es sòns drets fondamentaus, e mentre se les facilite alternatives o ajudes entà accedir a un lotjament digne.
Article 3. Formules d’actuacion
1. Es administracions publiques de Catalonha, en emparament des persones que se tròben en situacion d’exclusion residenciau o que son en risc de trobar-s’i, ath marge de d’autes formules establides pera rèsta der ordenament juridic que siguen compatibles, pòden adoptar es formules d’accion següentes:
a) Era mediacion en encastre deth consum.
b) Era expropriacion temporau de lotjaments uets.
c) Era obligacion de relotjament, en determinades ipotèsis, de persones o d’unitats familiares en risc d’exclusion residenciau.
d) Era expropriacion deth dret d’usatge enes cassi establidi per aguesta lei.
e) Era dotacion d’ajudes economiques que permeten de mantier er usatge deth lotjament abituau.
f) Era dotacion d’ajudes economiques entath relotjament.
g) Era dotacion des ajudes de besonh entà garantir as familhes en situacion de vulnerabilitat er accès a un lotjament coma supòrt basic.
h) Eth supòrt e era informacion autant ara Administracion de justícia coma as particulars implicadi enes procediments que pòden comportar era pèrta deth sòn lotjament abituau, entà evitar que se vulnèren es sòns drets fondamentaus.
2. Es formules d’accion establides per aguesta lei s’an d’aplicar d’acòrd damb es principis de proporcionalitat e leiautat institucionau, e adoptar era que serà mens damatjosa entàs administradi e que garantisque er usatge adaptat deth lotjament. 
3. S’a de complir eth principi de subsidiarietat autant en exercici des formules d’accion establides per aguesta lei, coma ena aplicacion der encastre sancionador, cossent damb çò que determine era disposicion finau prumèra dera Lei 24/2015, deth 29 de junhsèga, de mesures urgentes entà afrontar era emergéncia en encastre deth lotjament e dera praubetat energetica.
Article 4. Definicions
As efèctes de çò que dispòse aguesta lei, se compren per:
a) Situacion de suberendeutament: era situacion d’incapacitat manifèsta d’ua persona entà afrontar es deutes derivadi d’ua relacion de consum, provocada per causes subervengudes, coma eth caumatge, era incapacitat d’un membre dera unitat familiara o d’autes d’analògues, e es circonstàncies economiques e financères alienes ara volontat deth deutor qu’an implicat un aument significatiu dera carga ipotecària e que provòquen ua disminucion importanta dera sua capacitat economica.
b) Persona suberendeutada: era persona fisica que se tròbe en situacion de suberendeutament, coma deutor principau o de manèra solidària, avalador o garant, coma conseqüéncia d’ua o diuèrses relacions de consum.
c) Relacion de consum: era relacion definida per article 111-2.m deth Còde de consum de Catalonha, aprovat pera Lei 22/2010, deth 20 de junhsèga.
d) Lotjament abituau: eth lotjament a on demoren es persones damb caractèr permanent e contunhat. Sonque pòt auer-i un lotjament abituau simultanèu entà cada unitat de convivéncia. Era acreditacion deth lotjament abituau se pòt hèr damb eth certificat d’empadronament, era declaracion dera renda, er includiment en cens electorau o quin aute document que sigue acreditatiu deth domicili principau.
e) Risc d’exclusion residenciau: era situacion economica personau que hèn referéncia es apartats 10 e 11 der article 5 dera Lei 24/2015.
f) Situacion d’exclusion residenciau: era situacion en qué se tròben es persones o unitats familiares que non dispòsen de lotjament, o an perdut era proprietat o era possession immediata der immòble qu’ei eth sòn lotjament, e que non an cap de lotjament alternatiu ne ingrèssi sufisents entà arténher-ne un de digne e adequat, damb un nivèu d’ingrèssi inferiors ar indicat ena letra e.
g) Presompcion dera bona fe deth deutor: era bona fe dera persona suberendeutada se presumís quan era situacion de suberendeutament ei arribada per causes subervengudes.
h) Estudi d’orientacion: er estudi basat ena analisi des elements actuaus e futurs que determinen er actiu e eth passiu dera persona suberendeutada, e tanben era sua situacion personau e familiara, donque cau tier en compde eth patrimòni, es ingrèssi economics e es condicions sociaus.
i) Plan de sanejament: eth programa integrau e economic tanhent ath passiu, entà dar compliment as obligacions de crèdit dera persona suberendeutada, qu’a per objècte restablir-ne era solidesa economica, damb era adopcion de mesures de reorganizacion, restructuracion, periòdes de demora, quitances o condonacion des deutes e des despenes.
j) Situacion d’aucupacion sense títol abilitant: era situacion que se tròben es persones o unitats familiares en risc d’exclusion residenciau, a qué hè referéncia era letra e, e qu’aucupen, de manèra contunhada e sense títol, un lotjament que constituís eth sòn lotjament abituau.
Títol I. Comission de lotjament e Assisténcia entà Situacions d’Emergéncia Sociau
Article 5. Creacion e objècte
1. Se cree era Comission de Lotjament e Assisténcia entà Situacions d’Emergéncia Sociau.
2. Era Comission a coma objectiu coordinar era accion des administracions publiques de Catalonha en establiment de mecanismes de solucion de conflictes e ena aplicacion des mesures d’accion protectores establides per aguesta lei, damb era participacion d’entitats sense interès lucratiu representatives d’interèssi afectadi.
Article 6. Estructura territoriau
1. Era Comission de Lotjament e Assisténcia entà Situacions d’Emergéncia Sociau s’estructure en seccions territoriaus, e era sua demarcacion se correspon damb es encastres territoriaus des delegacions deth Govèrn.
2. Era Comission depen deth departament competent en matèria de lotjament.
3. Se pòden crear seccions en d’auti encastres territoriaus, per miei d’ua orde deth conselhèr deth departament competent en matèria de lotjament, en foncion deth volum de trabalh o d’auti besonhs tecnics, entà melhorar-ne era eficacitat e era eficiéncia.
Article 7. Composicion
1. Cada seccion territoriau dera Comission de Lotjament e Assisténcia entà Situacions d’Emergéncia Sociau a era composicion següenta:
a) Un representant deth departament competent en matèria de lotjament, que n’exercís era presidéncia.
b) Un representant deth departament competent en matèria de consum.
c) Un representant deth departament competent en matèria d’economia.
d) Un representant deth departament competent en matèria de justícia.
e) Un representant deth departament competent en matèria de servicis sociaus.
f) Dus representants des entitats associatives municipalistes mès representatives.
g) Un representant des organizacions de consumidors, elegit peth Conselh de Persones Consumidores de Catalonha.
h) Un representant des entitats financères e de crèdit.
i) Un representant deth Conselh de Collègis d’Avocats de Catalonha.
j) Un representant deth Conselh de Collègis Territoriaus d’Administradors de Finques de Catalonha e un representant deth Conselh de Collègis d’Agents dera Proprietat Immobiliària de Catalonha.
k) Dus representants des organizacions sindicaus mès representatives.
l) Tres representants des entitats deth tresau sector sociau de Catalonha que desvolopen era sua activitat ena defensa d’un lotjament digne entàs persones en situacion de vulnerabilitat sociau, nomentadi peth conselhèr deth departament competent en matèria de lotjament.
2. Es membres dera Comission e, se cau, es membres suplenti son nomentadi peth conselhèr deth departament competent en matèria de lotjament, a proposicion des organs o entitats que ne formen part.
3. Entà tractar ahèrs especifics, se pòden demanar informes a expèrts en encastre dera mediacion o der arbitratge, a professionaus deth sector financèr o a persones qualificades ena resolucion de conflictes de natura economicosociau, que pòden assistir ara Comission damb votz e sense vòt.
4. Eth secretari de cadua des seccions territoriaus dera Comission, damb votz e sense vòt, ei nomentat peth president, entre es foncionaris deth departament competent en matèria de lotjament.
5. Eth departament competent en matèria de lotjament a de velhar entà qu’era composicion dera Comission atengue eth principi de representacion paritària de hemnes e d’òmes, d’acòrd damb çò qu’establís er article 12 dera Lei 17/2015, deth 21 de junhsèga, d’egalitat efectiva de hemnes e òmes.
Article 8. Foncions
Era Comission de Lotjament e Assisténcia entà Situacions d’Emergéncia Sociau a es foncions següentes:
a) Intervier coma organ de coordinacion e supervision en procediment de mediacion, enes tèrmes establidi per aguesta lei.
b) Collaborar en establiment de critèris comuns ena actuacion des administracions publiques de Catalonha en encastre d’aplicacion des procediments de resolucion de conflictes reguladi per aguesta lei.
c) Informar e, se cau, ratificar eth plan de sanejament que li sigue trasladat peth mediador en conflicte sosmetut a mediacion.
d) Aprovar, se cau, un plan de pagaments que sigue aportat ara mediacion concorsau establida pera Lei der Estat 25/2015, deth 28 de junhsèga, de mecanisme de dusau oportunitat, reduccion dera carga financèra e d’autes mesures d’orde sociau.
e) Denonciar deuant es autoritats competentes situacions o clausules contractuaus que poguen resultar abusives o contràries ara lei, includides es detalhades per article 251-6.4 deth Còde de consum de Catalonha.
f) Aplicar era perspectiva de genre e incorporar era perspectiva des hemnes en toti es nivèus e en totes es estapes des actuacions que s’amien a tèrme entà protegir eth dret ath lotjament des persones que se tròben en situacion d’exclusion residenciau o que son en risc de trobar-s’i.
Article 9. Foncionament e adopcion d’acòrds
1. Es acòrds dera Comission de Lotjament e Assisténcia entà Situacions d’Emergéncia Sociau s’adòpten per majoria simpla de vòts. En cas d’egalizacion, eth vòt deth president ei diriment.
2. Eth foncionament dera Comission, en tot çò que non establís aguesta lei, se regís pera Lei 26/2010, deth 3 d’agost, de regim juridic e de procediment des administracions publiques de Catalonha, e pera norma generau de foncionament des organs collegiadi.
3. Es membres dera Comission e es mediadors son sosmetudi ath déuer de confidencialitat regulat pera norma d’emparament de donades de caractèr personau, e pera rèsta dera norma aplicabla.
Títol II. Mesures protectORES en matèria de lotjament e consum
Capítol I. Mesures protectores en situacions de suberendeutament
Article 10. Mediacion en encastre deth consum
1. Enes cassi de consumidors que se tròben en ua situacion de suberendeutament derivada d’ua relacion de consum o que son en risc de trobar-s’i, cau aplicar er article 132-4.3 deth Còde de consum de Catalonha.
2. Çò que dispòse er apartat 1 non ei aplicable enes cassi que i a un procediment judiciari concursau.
Article 11. Procediment volontari de mediacion
1. Eth procediment volontari de mediacion se regís per çò que dispòse eth Còde de consum de Catalonha, damb es particularitats qu’establís aguesta lei e era norma que la desplegue.
2. En tot çò que non regule era norma de consum, cau complir es disposicions deth procediment administratiu comun.
3. Eth procediment de mediacion comence a sollicitud deth deutor o dera entitat creditora.
4. Era sollicitud s’a d’adreçar ara secretaria dera seccion territoriau dera Comission de Lotjament e Assisténcia entà Situacions d’Emergéncia Sociau a on era persona a era residéncia abituau, e acreditar degudaments era existéncia des deutes.
5. Eth procediment se hè, preferentaments, per mieis electronics.
Article 12. Admission a tràmit e traslat as creditors
1. Era Comission de Lotjament e Assisténcia entà Situacions d’Emergéncia Sociau a d’acordar era admission o eth refusament a tràmit dera sollicitud.
2. Son causes de refusament a tràmit dera sollicitud:
a) Eth hèt de non trobar-se en situacion de suberendeutament, enes tèrmes establidi per article 4.a. 
b) Era certesa qu’ena sollicitud s’an dat donades fausses o s’an ometut donades especiaument remercables.
c) Era pèrta dera capacitat d’obrar deth deutor.
3. Er acòrd de refusament a tràmit d’ua sollicitud a d’èster motivat e lo cau notificar ath sollicitant.
4. Contra era resolucion de refusament, se pòt interpausar un recors de reposicion deuant era Comission.
5. Era admission a tràmit dera sollicitud a eth caractèr d’acòrd d’inici deth procediment, damb vinculacion entàs creditors qu’ac accèpten d’acòrd damb çò qu’establís er article 6 dera Lei der Estat 5/2012, deth 6 junhsèga, de mediacion en ahèrs civius e mercantils, e s’a de documentar en expedient.
6. Er acòrd d’inici lo cau notificar ara auta part e, se cau, a totes es entitats e creditors que cònsten ena sollicitud formulada peth deutor. Eth creditor pòt decidir suspéner es interèssi moratòris e tanben pòt sollicitar era suspension des procediments d’execucion singulara que s’agen sollicitat. Tanben pòt aportar, en tèrme de vint dies naturaus, proposicions alternatives de redreçament dera situacion de suberendeutament e formular objeccions, se cau, respècte ath deute declarat e manifestar desacòrd en çò que hè ar impòrt deth deute o des interèssi.
7. Er acòrd d’inici l’a de designar era persona fisica qu’actuarà coma mediador, d’acòrd damb era norma de consum, era quau a d’auer es coneishences e es competéncies d’especializacion que cau entà exercir es foncions de mediacion.
8. Er acòrd a d’establir era data e era ora dera session de mediacion damb es parts implicades.
9. Eth mediador e es parts an d’actuar d’acòrd damb es exigéncies dera bona fe.
10. Era Comission pòt determinar qu’er acòrd d’admission se publique en un portau abilitat entad aquerò, se considère que i pòden auer tresaus creditors. Era informacion publicada a d’èster era estrictament pertinenta, e la cau mantier publicada eth temps de besonh entà complir era finalitat que legitime era difusion des donades.
Article 13. Fasa de mediacion
1. Eth mediador a d’elaborar un estudi d’orientacion damb era analisi der actiu actuau e futur previsible e eth passiu actuau e futur deth deutor, era sua situacion personau e familiara e, se cau, es plans convencionaus de reestructuracion des deutes, aportadi pes diuèrsi creditors, e a de prepausar un plan de sanejament entà redreçar era situacion economica deth deutor.
2. Eth plan de sanejament a qué hè referéncia er apartat 1 a d’auer ua durada maxima de tres ans. Excepcionauments, e en tot atier as circonstàncies personaus deth deutor, pòt auer ua durada de cinc ans.
3. Eth plan de sanejament pòt includir:
a) Era reordenacion des prèsti o crèdits e possibles deutes restants, damb era possibilitat de hèr ajornaments o fraccionament de pagaments, enquia un limit maxim de tres ans, e excepcionauments de cinc, damb interèssi que non pòden superar er interès legau dera moneda incrementat en dus punts.
b) Era condonacion parciau o totau des deutes.
c) Era liquidacion deth patrimòni deth deutor, damb era satisfaccion des deutes mejançant er impòrt obtengut, e era condonacion des deutes restants.
d) Era desliurança de deutes, que se pòt acordar en cas qu’eth deutor sigue en risc d’exclusion residenciau, cada viatge que renóncie exprèssaments a hèr pagaments a crèdit, ajornadi o similars, laguens deth tèrme establit peth plan.
e) Quaussevolh aute ahèr que sigue considerable e, sustot, d’autes limitacions deth deutor en çò que tanh ara sua capacitat de disposicion patrimoniau.
4. Eth mediador, pendent era session de mediacion, a de presentar er estudi d’orientacion e eth plan de sanejament as parts interessades e compareishentes, que pòden manifestar çò que consideraràn pertinent en çò que tanh ara proposicion e suggerir es modificacions de besonh entà arribar a un acòrd.
5. Cau estiéner ua acta dera session e cau elaborar ua proposicion definitiva deth plan de sanejament o era proposicion de barrament deth procediment per desacòrd, qu’eth mediador a de presentar ara Comission de Lotjament e Assisténcia entà Situacions d’Emergéncia Sociau entà que la ratifique.
6. Ena fasa de mediacion se pòden hèr totes es sessions que calgue entà arribar a un acòrd, laguens un tèrme de dus mesi.
7. Se se detècten situacions de besonh d’atencion especiau, d’acòrd damb çò que determine er article 7 dera Lei 12/2007, der 11 d’octobre, de servicis sociaus, cau auferir as persones afectades era intervencion des servicis sociaus basics, es quaus, se i consentissen, elabòren un plan d’atencion sociau personalizat, ajustat as sòns besonhs.
Article 14. Acòrds dera Comission de Lotjament e Assisténcia entà Situacions d’Emergéncia Sociau
1. Eth mediador a de portar tara Comission de Lotjament e Assisténcia entà Situacions d’Emergéncia Sociau era proposicion de resolucion dera mediacion, qu’a d’includir, se cau, eth plan de sanejament prepausat.
2. S’era Comission ac considère de besonh, pòt convocar as parts entà apregondir en debat des proposicions tà redreçar era situacion de suberendeutament deth deutor. Es membres dera Comission pòden demanar as persones interessades es aclariments de besonh.
3. Se i a acòrd, era Comission ratifique eth plan de sanejament e eth tèrme d’execucion.
4. Se non i a acòrd, era Comission concludís eth procediment damb ua resolucion que detalhe eth plan de sanejamnet prepausat entà redreçar era situacion de suberendeutament, e hè a constar es punts de desacòrd e d’acòrd, se n’i a, e, se cau, es recomanacions que considère pertinentes. Aquera resolucion la cau notificar as parts, e pòt èster presentada deuant der organ jurisdiccionau en cas que quinsevolha des parts decidisque recórrer a un procediment judiciari.
5. Era Comission pòt reformular es tèrmes deth plan de sanejament e tornar a sosméter-lo as parts.
6. S’eth sollicitant renóncie, eth refusament lo cau hèr a constar ena acta. 
7. Cau esténer ua acta de cada session, damb un brèu resumit des debats que s’i an tengut e es acòrds a qué s’a arribat. Es actes an d’anar signades peth secretari dera Comission, damb era aprobacion deth president.
8. Es resolucions dera Comission an natura administrativa e son susceptibles de recors deuant der orde jurisdiccionau contenciós administratiu, sense prejudici dera possibilitat d’interpausar un recors de reposicion en tèrme d’un mes.
9. En cassi de procediments judiciaus per impagaments derivadi d’ua situacion de suberendeutament, s’en procediment de mediacion non s’arribe a un acòrd, eth plan de sanejament pòt èster requerit e considerat pera autoritat judiciària, o ben pòt èster aportat pes parts en procediment. En toti es cassi, cau respectar eth principi de confidencialitat e er emparament de donades de caractèr personau.
10. Es resolucions dera Comission an de respectar era norma d’emparament de donades de caractèr personau, era confidencialitat, era neutralitat, era volontarietat, era imparcialitat e toti es principis dera mediacion, d’acòrd damb çò qu’establís era Lei der Estat 5/2012, e les cau publicar en portau d’internet abilitat entad aquerò.
Capítol II. Mesures entà aumentar eth parc sociau de lotjaments aSSeQUibles de loguèr
Article 15. Expropriacion temporau de lotjaments uets per causa d’interès sociau
1. Es administracions publiques de Catalonha, per causa d’interès sociau, d’acòrd damb era normativa d’expropriacions, ar efècte de dotar-se d’un parc sociau de lotjaments accessibles de loguèr entà atier eth besonh de lotjament des persones que se tròben en situacion d’exclusion residenciau o que son en risc de trobar-s’i, pòden amiar a tèrme era expropriacion forçada der usatge temporau deth lotjament, pendent un periòde d’aumens quate ans e de dètz ans coma maxim, d’acòrd damb er article 72 dera Lei der Estat deth 16 de deseme de 1954, sus expropriacion forçada.
2. Entà aplicar çò que dispòse er article 72 dera Lei sus expropriacion forçada, cau era concorréncia des requisits següents:
a) Qu’es immòbles siguen plaçadi enes airaus indicadi per article 12.5 dera Lei 18/2007, deth 28 de deseme, deth dret ath lotjament, o enes municipis qu’eth Govèrn declare per decret, en tot atier ara demana deth besonh de lotjament e eth parc de lotjaments uets que i age en encastre territoriau corresponent. Entà determinar aguest encastre, li cau dar audiéncia as entitats locaus afectades e tier en compde era participacion deth Conselh de Govèrn Locau o des organizacions associatives des entitats locaus mès representatives.
b) Qu’es lotjaments siguen inscriti en Registre de lotjaments uets e lotjaments aucupadi sense títol abilitant, o siguen susceptibles d’èster-i inscriti, o apartienen a persones juridiques que les agen aqueridi d’un titular de lotjaments inscriti en Registre en prumèra o ulteriores transmissions, encara qu’eth titular actuau sigue un hons de titulizacion d’actius o er aqueriment s’age hèt mejançant era transmission d’accions o participacions de societats mercantiles.
3. Eth procediment comence mejançant ua comunicacion ath titular deth lotjament, entà qu’acredite, en tèrme d’un mes, que dispòse d’un contracte que n’abilite era aucupacion. Un còp transcorrut aguest tèrme, comence eth procediment expropriatòri, que concludís se s’arribe a un acòrd entara cession convencionau der usatge deth lotjament a ua administracion publica de Catalonha entà qu’era establisque un loguèr sociau, que s’a de soscríuer en tèrme de tres mesi.
4. En tot atier ath besonh urgent que calgue satisfèr, era resolucion d’inici der expedient d’expropriacion forçada pòrte implicita era declaracion d’aucupacion urgenta, as efèctes de çò qu’establís er article 52 dera Lei sus expropriacion forçada.
5. Çò que dispòse aguest article ei sometut ara obligacion deth beneficiari dera carga de complir damb era foncion desatenguda, qu’a estat era causa dera expropriacion temporau, en tèrme d’un mes a compdar deth moment qu’eth lotjament sigue en condicions d’usatge efectiu e adequat.
6. Er impòrt dera expropriacion temporau se determine mejançant er acòrd des parts, en tot atier as critèris de loguèr sociau establidi per article 5.7 dera Lei 24/2015. Se non i a acòrd, s’inície er expedient de prètz just, qu’a d’èster fixat pera Jurada d’Expropriacion de Catalonha, d’acòrd damb era sua norma reguladora. Ena determinacion der impòrt cau tier en compde eth còst dera adeqüacion deth lotjament, entà garantir qu’er immòble se tròbe en condicions d’usatge efectiu e adequat, d’acòrd damb er article 30 dera Lei 18/2007.
7. Er exercici d’aguest dret a de respectar eth principi de proporcionalitat, en tot tier en compde es besonhs residenciaus que i age en municipi corresponent, e er esfòrç o carga per en relacion ara cession de lotjament de loguèr accessible qu’age hèt eth titular deth lotjament d’immòbles dera sua titularitat, dirècta o indirècta.
8. Eth tèrme a qué hè referéncia er apartat 1 se compde a compdar dera aucupacion efectiva deth lotjament, un còp aguest s’a adaptat.
9. Eth pagament deth prètz just se pòt hèr de manèra fraccionada, en periòdes mesadèrs.
Capítol III. Mesures entà resòlver era manCa de lotjament des persones o unitats familIARES en risc d’exclusion residenciau
Article 16. Obligacion de relotjament en determinades ipotèsis de persones o d’unitats familiares en risc d’exclusion residenciau
1. S’establís un sistèma transitòri e excepcionau entà relotjar as persones o as unitats familiares ocupantes de determinadi lotjaments se se tròben en risc d’exclusion residenciau e pòden pèrder eth lotjament abituau, cada viatge que non agen cap de possibilitat d’accedir ar usatge legitim de un aute lotjament.
2. Es supausats de pèrta deth lotjament establidi per aguest article son es següenti:
a) Era transmission de lotjaments derivadi d’acòrds de compensacion o dacion en pagament de prèsti o crèdits ipotecaris sus eth lotjament abituau o era signatura dera crompa-venda d’un lotjament qu’age coma causa dera venda era impossibilitat deth prestatari de retornar eth prèst o crèdit ipotecari.
b) Era execucion ipotecària o era expulsion per impagament des rendes de loguèr.
3. Son obligadi, coma darrèra mesura, a aufrir as ocupants que se tròben enes condicions a qué se hè referéncia en apartat 1 eth relotjament a un lotjament dera sua titularitat, en regim de loguèr e per un tèrme de tres ans, es adquerents des lotjaments e es instants des procèssi judiciaus d’execucion ipotecària o d’expulsion per impagament de rendes de loguèr a qué se hè referéncia enes letres a e b que, ath madeish temps, siguen persones juridiques titulares de lotjaments inscriti en Registre de lotjaments uets e de lotjaments aucupadi sense títol abilitant, o susceptibles d’èster-i inscriti, o persones juridiques titulares de lotjaments qu’agen aquerit d’un titular de lotjaments inscriti en Registre en prumèra o ulteriores transmissions, encara qu’eth titular actuau sigue un hons de titulizacion d’actius o qu’er aqueriment s’age hèt mejançant era transmission d’accions o participacions de societats mercantiles.
4. Era obligacion de relotjament se subjècte as condicions següentes:
a) Pendent era vigéncia deth contracte de loguèr, era renda contractuau s’a d’ajustar a çò que dispòse er article 5.7.a dera Lei 24/2015, era quau s’a de revisar annauments e cada viatge que càmbien es condicions dera persona o dera unitat familiara.
b) Cau priorizar eth relotjament en lotjament abituau afectat peth deute.
c) Eth lotjament alternatiu a d’èster plaçat en madeish tèrme municipau, exceptat que se dispòse d’un informe des servicis sociaus municipaus qu’acredite qu’eth traslat a un aute tèrme municipau non a d’afectar negativaments ara situacion de risc d’exclusion residenciau dera unitat familiara.
d) Era obligacion de relotjament ei aplicabla abans der aqueriment deth domeni en cas der apartat 2.a, o a compdar deth moment que s’age presentat era demana judiciau d’execucion ipotecària o d’expulsion per manca de pagament des rendes de loguèr, o que s’age notificat era volontat de presentar-la, enes cassi a qué hè referéncia er apartat 2.b.
e) Er auferiment de relotjament a qué hè referéncia er apartat 3 lo cau comunicar, en tèrme de tres dies obrants des deth moment que s’a produsit, ar ajuntament deth municipi a on ei plaçat eth lotjament e ara Agéncia deth lotjament de Catalonha.
f) Un còp transcorrudi trenta dies des der auferiment de relotjament, se non s’a acceptat formauments se compren refusat.
5. Era concession d’un lotjament alternatiu a d’anar restacada ara participacion des persones afectades en un plan d’acompanhament economic, sociau e de trabalh, adaptat ara sua situacion e orientat a ajudar-les a recuperar era plea autonomia.
6. Era vigéncia des mesures establides per aguest article s’establís damb un caractèr temporau maxim de tres ans a compdar de londeman dera entrada en vigor d’aguesta lei, sense prejudici dera durada des contractes de loguèr concertat ar emparament d’aguest article.
Article 17. Expropriacion der usatge
1. Era transmission de lotjaments derivadi d’acòrds de compensacion o dacion en pagament de prèsti o crèdits ipotecaris sus eth lotjament, establidi pera impossibilitat de retornar eth prèst ipotecari, s’eth transmetent o era unitat familiara que la intègre non a ua alternativa de lotjament pròpri e se tròbe en risc d’exclusion residenciau, ei sosmetuda ath procediment de mediacion regulada per article 10, que pòt èster sollicitat per quinsevolhe des dues parts.
2. Es persones o unitats familiares que considèren que se tròben ena situacion a qué hè referéncia er apartat 1 an de meté’c en coneishença der organ dera Administracion competenta en matèria de servicis sociaus, qu’ath sòn torn a d’eméter un informe sus era existéncia de risc d’exclusion residenciau o vulnerabilitat e, en cas que sigue afirmatiu, tanben l’a de méter en coneishença des organs corresponents competents en matèria de lotjament, entà qu’adòpten es mesures d’emparament establides per aguesta lei.
3. S’er adquerent deth lotjament ei inscrit en Registre de lotjaments uets e lotjaments aucupadi sense títol abilitant, e eth lotjament objècte de transmission ei plaçat enes encastres territoriaus a qué se hè referéncia en article 15.2.a ,se declare d’interès sociau era cobertura deth besonh de lotjament des persones a qué se hè referéncia en apartat 1. Ad aguest efècte, es administracions publiques pòden exercir ua expropriacion deth dret d’usatge recuelhut per article 562-1 deth Còde civiu de Catalonha, en favor des administracions publiques catalanes e per un periòde de tres ans, entà perméter eth relotjament.
4. Er impòrt dera expropriacion temporau se determine per acòrd des parts, en tot atier as critèris de loguèr sociau establidi per article 5.7 dera Lei 24/2015. Se non i a acòrd, s’inície er expedient de prètz just que fixe eth Jurat d’Expropriacion de Catalonha, d’acòrd damb era sua norma reguladora. Entà determinar er impòrt, cau tier en compde eth còst dera adeqüacion deth lotjament, tà garantir qu’er immòble se tròbe en condicions d’usatge efectiu e adequat, d’acòrd damb er article 30 dera Lei 18/2007.
5. En tot atier ath besonh urgent que cau satisfèr, era resolucion d’inici der expedient d’expropriacion forçada pòrte implicita era declaracion d’aucupacion urgenta, as efèctes der article 52 dera Lei sus expropriacion forçada.
Article 18. Informes sociaus de vulnerabilitat en procediments judiciaris d’execucion ipotecària o d’expulsion
1. Enes procediments judiciaris d’execucion ipotecària o d’expulsion qu’es executadi e es familiars que i conviuen serien en risc de non disposar d’un lotjament de relotjament se se hè efectiu eth lançament, es administracions publiques competentes an de facilitar as afectadi, o dirèctaments ar organ judiciau actuant, es informes sociaus de vulnerabilitat qu’acrediten aquera situacion, as efèctes de sollicitar era suspension o er ajornament temporau deth procediment, o, se cau, de preparar ua demana d’emparament. Aqueri informes an de consignar es gestions que s’an hèt entà facilitar eth relotjament des afectadi, es ajudes de besonh entà garantir es sòns drets e es tèrmes previsti.
2. Era Administracion dera Generalitat a de soscríuer protocòls damb es organs de govèrn judiciari en Catalonha as efèctes dera comunicacion des donades des persones que, coma conseqüéncia de diligéncies de lançament, se pòden trobar en ua situacion d’exclusion residenciau, en encastre dera norma de servicis sociaus e entar exercici des competéncies en aquera matèria. Aquera comunicacion de donades la cau hèr d’acòrd damb era norma d’emparament de donades de caractèr personau e non requerís eth consentiment der interessat.
Disposicions addicionaus
Prumèra. Collaboracion entre administracions
1. Es administracions publiques de Catalonha an de determinar formules de cooperacion e d’escambi d’informacion, en tot respectar era norma d’emparament de donades, entà establir es encastres convencionaus e pressupostaris pertinenti entà complir çò qu’establís aguesta lei, en encastre des disponibilitats pressupostàries.
2. Eth Govèrn, ar efècte de çò qu’establís er apartat 1, en pressupòst annau a d’abilitar ua dotacion economica especifica entà garantir era sufisença financèra des ajuntaments en çò que tanh as procèssi d’expropriacion temporau de lotjaments uets entà garantir eth relotjament des persones en situacion de vulnerabilitat, cossent damb es previsions d’impacte economic contengudes en informe economic e pressupostari d’aguesta lei.
3. Era Generalitat s’a de corresponsabilizar enes despenes derivades dera aplicacion d’aguesta lei, en tot assumir aumens eth cinquanta per cent deth còst en tot consignar ua partida especifica enes pressupòsti annaus dera Generalitat que cau somar as convocatòries de subvencions ja existentes.
Dusau. Foment dera mediacion en situacions de suberendeutament
Eth Govèrn a de promòir e fomentar er usatge deth procediment de mediacion entre es persones deutores e es entitats creditores, regulat per aguesta lei, coma mesura d’emparament en situacions de suberendeutament.
Tresau. Convènis dera Generalitat e es autes administracions publiques catalanes
1. Era Generalitat e es autes d’administracions publiques catalanes, laguens des sues competéncies, an de soscríuer convènis de collaboracion damb es persones juridiques titulares de lotjaments inscriti en Registre de lotjaments uets e lotjaments aucupadi sense títol abilitant.
2. Er objectiu d’aqueri convènis ei era concertacion de mecanismes complementaris as establidi en aguesta lei entà fomentar mesures d’aument deth parc sociau de lotjaments accessibles de loguèr, e entà evitar qu’es persones o unitats familiares en risc d’exclusion residenciau demoren sense lotjament.
Quatau. Aument deth parc de lotjament public
Era Generalitat, entà emparar melhor eth dret ath lotjament e complir es obligacions derivades d’aguesta lei, a de presentar, en encastre deth Plan sectoriau deth lotjament, un plan d’ampliament deth sòn parc de lotjament public, entà disposar d’un nombre sufisent de lotjaments entà acuélher de manèra temporau a persones en situacion de risc residenciau.
Cincau. Referéncia deth Còde de consum as comissions de suberendeutament
Era referéncia as comissions de suberendeutament que hè er article 132-4.4 deth Còde de consum de Catalonha s’enten hèta ena Comission de Lotjament e Assisténcia entà Situacions d’Emergéncia Sociau, regulada per article 5 d’aguesta lei.
Siesau. Avaloracion dera exclusion residenciau ena gradacion des sancions
Entre es critèris entà determinar era gradacion des sancions per infraccions cometudes en matèria de lotjament, particularaments per incompliment des prescripcions qu’establís aguesta lei, cau tier en compde eth hèt qu’era infraccion age derivat en ua situacion efectiva d’exclusion residenciau.
Setau. Regim especiau deth municipi de Barcelona
1. Se cree ua seccion territoriau dera Comission de Lotjament e Assisténcia entà Situacions d’Emergéncia Sociau entar Encastre deth Municipi de Barcelona.
2. Aquera seccion territoriau dera Comission ei integrada pes membres següenti:
a) Un representant deth departament competent en matèria de lotjament, que n’exercís era presidéncia, nomentat peth sòn titular.
b) Tres representants dera Generalitat, nomentadi peth Govèrn.
c) Tres representants der Ajuntament de Barcelona, nomentadi pera bailia.
d) Un representant des organizacions de consumidors der encastre territoriau de Barcelona, elegit peth Conselh de Persones Consumidores de Catalonha.
e) Un representant des entitats financères e de crèdit.
f) Un representant der Illustre Collègi d’Avocats de Barcelona.
g) Dus representants des entitats deth tresau sector sociau.
2. Era Agéncia deth lotjament de Catalonha a d’establir es mecanismes de besonh, en tèrme de quate mesi a compdar dera entrada en vigor d’aguesta lei, entà qu’er Ajuntament de Barcelona pogue accedir de manèra permanenta ara consulta electronica des donades des lotjaments plaçadi en tèrme municipau de Barcelona e inscriti en Registre de lotjaments uets e lotjaments aucupadi sense títol abilitant que li calguen entar exercici des sues competéncies en matèria de lotjament.
3. Es drets de tanteg e retracte reguladi per article 2 deth Decret lei 1/2015, deth 24 de març, de mesures extraordinàries e urgentes entara mobilizacion des lotjaments provenenti de procèssi d’execucion ipotecària, en encastre territoriau deth municipi de Barcelona pòden èster exercidi pera Agéncia deth lotjament de Catalonha o per Ajuntament de Barcelona. Ad aguest efècte, era decision de transméter eth lotjament la cau comunicar a totes dues administracions.
4. Era competéncia sancionadora a qué hè referéncia er article 131.1.a dera Lei 18/2007, en çò que tanh as infraccions cometudes en tèrme municipau de Barcelona, correspon ar Ajuntament de Barcelona s’era multa prepausada supère es 500.000 èuros.
Ueitau. Seccions territoriaus dera Comission en municipis de grana populacion
1. Enes municipis de grana populacion se pòt crear ua seccion territoriau dera Comission de Lotjament e Assisténcia entà Situacions d’Emergéncia Sociau, d’acòrd damb çò que dispòse er article 6.3.
2. Era seccion territoriau a qué hè referéncia er apartat 1 a d’includir tres representants der ajuntament deth municipi, nomentadi pera bailia.
Nauau. Amàs e tractament de donades de caractèr personau
1. Es administracions publiques que, ar emparament d’aguesta lei e dera Lei 24/2015, agen d’adoptar mesures entà atier es ipotèsis d’exclusion residenciau e de praubetat energetica, ar efècte de garantir eth dret ath lotjament e as subministraments basics d’aigua potabla, d’electricitat e de gas, pòden amassar e tractar totes es donades de caractèr personau que siguen de besonh e adequades, sense que calgue obtier eth consentiment dera persona afectada entara comunicacion d’aqueres donades.
2. Damb era finalitat a qué hè referéncia er apartat 1, es persones juridiques que, coma proprietàries de lotjaments, coma titulares de crèdits personaus o ipotecaris o coma comercializadores des subministraments basics son obligades per aguesta lei e pera Lei 24/2015, an de comunicar as servicis sociaus municipaus competents es donades personaus minims de besonh qu’eri les requerisquen entà que poguen atier e, se cau, evitar es cassi d’exclusion residenciau o praubetat energetica d’acòrd damb es prescripcions d’aguesta lei, sense que calgue eth consentiment dera persona afectada entara comunicacion d’aqueres donades. Tanben son obligadi ad aquera comunicacion es poders publics que pr’amor der exercici des sues competéncies agen coneishença de situacions d’exclusion residenciau e de praubetat energetica.
Detzau. Collaboracion des collègis professionaus
Es administracions publiques, enes cassi que non procedisque eth dret ara justícia gratuïta, an d’arribar a acòrds damb es collègis professionaus entà establir mecanismes de supòrt en matèria d’assessorament juridic e tecnic enes mesures d’aplicacion d’aguesta lei.
Onzau. Consulta de donades des lotjaments uets e aucupadi 
1. Era Agéncia deth lotjament de Catalonha a d’establir es mecanismes pertinenti, laguens un tèrme de quate mesi a compdar dera entrada en vigor d’aguesta lei, entà qu’es ajuntaments des municipis definidi coma airaus de demana residenciau fòrta e acreditada poguen consultar per via electronica, de manèra permanenta, es donades qu’agen de besonh des lotjaments plaçadi en tèrme municipau deth sòn municipi e inscriti en Registre de lotjaments uets e lotjaments aucupadi sense títol abilitant, entar exercici des sues competéncies en matèria de lotjament.
2. Eth Govèrn, en tèrme de sies mesi a compdar dera entrada en vigor d’aguesta lei, a d’aprovar eth reglament qu’a de regular eth Registre de lotjaments uets e lotjaments aucupadi sense títol abilitant, establit pera Lei 1/2015.
Dotzau. Abilitacion de recorsi entàs servicis sociaus basics
Eth Govèrn a d’abilitar es recorsi pertinenti, per miei des contractes programa de servicis sociaus, entà complir es obligacions derivades d’aguesta lei, damb era incorporacion as equipes de servicis sociaus basics d’un perfil professionau especific.
Disposicions finaus
Prumèra. Extincion deth deute en situacions de suberendeutament
1. Era resolucion deth procediment de mediacion a qué hè referéncia eth capítol I deth títol II a de determinar era extincion deth deute enes tèrmes qu’establisque era legislacion civila de Catalonha.
2. Eth Govèrn a d’iniciar era tramitacion d’ua modificacion dera legislacion civila entà reforçar er emparament des consumidors enes procèssi d’execucion derivadi de situacions de suberendeutament, en tot includir-i, se cau, es mecanismes d’extincion deth deute.
Dusau. Municipis definidi coma airaus de demana residenciau fòrta e acreditada
1. Mentre que non s’apròve eth Plan territoriau sectoriau de lotjament, as efèctes des prescripcions establides per aguesta lei, deth darrèr refusament regulat peth Decret lei 1/2015 e dera aplicacion der impòst sus es lotjaments uets creat pera Lei 14/2015, es municipis definidi coma airaus de demana residenciau fòrta e acreditada son es que figuren ena lista der annèx.
2. Era actualizacion contunhada dera lista de municipis a qué hè referéncia er apartat 1 se pòt hèr d’ofici, mejançant ua orde deth conselhèr deth departament competent en matèria de lotjament, damb era audiéncia prealabla des municipis afectadi, o a demana des municipis qu’acrediten que complissen es requisits entà èster incorporadi ena lista, en tot tier en compde es situacions d’exclusion residenciau des municipis.
Tresau. Modificacion dera Lei 18/2007
1. Se hig un nau apartat, eth 6, en article 12 dera Lei 18/2007, deth 28 de deseme, deth dret ath lotjament, damb eth tèxte següent:
«6. Enes airaus a qué hè referéncia er apartat 5, cau establir programes d’inspeccion des bastisses residenciaus entà detectar era existéncia de lotjaments desaucupadi e entà establir censi de proprietats susceptibles d’èster afectades pes mesures qu’establís er article 42.»
2. Se modifiquen es apartats 1, 2, 3 e 4 der article 118 dera Lei 18/2007, deth 28 de deseme, deth dret ath lotjament, que demoren redigides dera manèra següenta:
«1. Es infraccions fòrça grèus se sancionen damb ua multa de 90.001 a 900.000 èuros.
»2. Es infraccions grèus se sancionen damb ua multa de 9.001 a 90.000 èuros.
»3. Es infraccions leugères se sancionen damb ua multa de 3.000 a 9.000 èuros.
»4. Entà complir eth principi de proporcionalitat des sancions establides per article 117, er organ competent entà sancionar, se se justifique sufisentaments en expedient, pòt sancionar es infraccions fòrça grèus e es grèus d’acòrd damb es trams des multes previstes entàs grèus e es leugères, respectivaments, sense qu’aquerò supause alterar era qualificacion dera gravetat dera infraccion.»
3. Se higen tres naues letres, era k, era l e era m, ar article 124.2 dera Lei 18/2007, deth 28 de deseme, deth dret ath lotjament, damb eth tèxte següent:
«k) Non sosmeter-se ath procediment de mediacion enes cassi que sigue legauments preceptiu, en situacions de suberendeutament o que persones o unitats familiares en risc d’exclusion residenciau poguen demorar sense lotjament.
»l) Non comunicar era presentacion d’ua demana d’execucion ipotecària, era volontat de presentar-la o er exercici d’ua accion d’expulsion, enes cassi establidi pera Lei de mesures d’emparament deth dret ath lotjament des persones en risc d’exclusion residenciau.
»m) Non auferir eth relotjament que determine era Lei de mesures d’emparament deth dret ath lotjament des persones en risc d’exclusion residenciau, o auferir-lo en tot non complir pas es condicions qu’establís era madeisha lei.»
Quatau. Aucupacion de lotjaments sense títol abilitant
1. Es resolucions d’adjudicacion des administracions publiques de lotjaments que son proprietat o son gestionadi per administracions o entitats publiques, en cas que siguen aucupadi sense títol abilitant, an d’atier as critèris determinadi peth Govèrn mejançant un reglament, en tot tier en compde es situacions d’emergéncia economica e sociau que cau satisfèr. Mentre que non s’apròve eth reglament, aqueri critèris an d’èster determinadi pes burèus d’avaloracion de situacions d’emergéncia sociau e economica, en encastre dera sua norma reguladora.
2. Es resolucions d’adjudicacion de lotjaments, a proposicion des burèus d’avaloracion de situacions d’emergéncia sociau e economica, an de tier en compde es situacions de convivéncia vesiau. Ad aguest efècte, cau avalorar es informes emetudi pes organs competents des ajuntaments corresponenti e, se cau, es allegacions hètes pes comunautats de proprietaris interessadi.
3. Era aucupacion de lotjaments sense títol abilitant que son proprietat o son gestionadi per administracions o entitats publiques non da preferéncia ar accès as lotjaments d’aguest madeish parc public o gestionat per administracions publiques.
4. Es resolucions d’adjudicacion de lotjaments son immediataments executives. S’es resolucions non se pòden executar pr’amor qu’eth lotjament ei aucupat illegauments, era administracion o er ajuntament competent pòt utilizar es mecanismes d’execucion forçada des actes administratius, ar efècte de protegir eth dret des persones en situacion d’exclusion residenciau que se les a autrejat eth dret d’aucupar eth lotjament. 
5. Eth Govèrn a d’aprovar eth reglament a qué hè referéncia er apartat 1 en tèrme d’un an a compdar dera entrada en vigor d’aguesta lei.
Cincau. Prorròga des mesures fixades per article 16
Eth Govèrn pòt prorrogar eth tèrme fixat per article 16, per un periòde maxim de tres ans, s’en tot acabar eth tèrme se mantien es condicions d’emergéncia sociau que justifiquen es mesures establides per article nomentat.
Siesau. Critèris de regulacion des arrendaments urbans
Eth Govèrn a d’aprovar es critèris d’acòrd damb es que cau regular es arrendaments urbans en Catalonha e, en tèrme de nau mesi a compdar dera entrada en vigor d’aguesta lei, a d’elaborar un projècte de lei qu’age coma objectiu facilitar er accès ath lotjament, damb era modalitat de loguèr, en tot garantir era seguretat e era estabilitat dera relacion contractuau, e en tot adoptar mesures que contribuïsquen a evitar increments des rendes desproporcionades. Era naua regulacion a d’includir era durada des contractes, es causes de resolucion, es cessions e subrogacions, eth dret d’aqueriment preferent, es causes de suspension e d’extincion, es depòsits e d’autes garanties e es ipotèsis de prètzi de loguèr abusiu.
Setau. Entrada en vigor
Aguesta lei entre en vigor londeman d’èster publicada en Diari Oficial de la Generalitat de Catalunya.
Annèx. Municipis definidi coma airaus de demana residenciau fòrta e acreditada
1. Abrera
2. Agramunt
3. Alcanar
4. Alcarràs
5. Alcoletge
6. Aldea, l’
7. Alella
8. Alguaire
9. Almacelles
10. Almenar
11. Almoster
12. Altafulla
13. Amposta
14. Anglesola
15. Arboç, l’
16. Arenys de Mar
17. Arenys de Munt
18. Argentona
19. Artesa de Segre
20. Avià
21. Badalona
22. Badia del Vallès
23. Balaguer
24. Banyoles
25. Barberà del Vallès
26. Barcelona
27. Begues
28. Bellpuig
29. Bellver de Cerdanya
30. Berga
31. Besalú
32. Bisbal d’Empordà, la
33. Blanes
34. Borges Blanques, les
35. Cabrera de Mar
36. Cabrils
37. Calaf
38. Calafell
39. Caldes d’Estrac
40. Caldes de Montbui
41. Calella
42. Calldetenes
43. Calonge
44. Cambrils
45. Canet de Mar
46. Canonja, la
47. Canovelles
48. Cardedeu
49. Cardona
50. Castellar del Vallès
51. Castellbisbal
52. Castelldefels
53. Castelló d’Empúries
54. Castell-Platja d’Aro
55. Castellvell del Camp
56. Centelles
57. Cerdanyola del Vallès
58. Cervelló
59. Cervera
60. Constantí
61. Corbera de Llobregat
62. Cornellà de Llobregat
63. Cornellà del Terri
64. Cubelles
65. Cunit
66. Escala, l’
67. Esparreguera
68. Esplugues de Llobregat
69. Falset
70. Figueres
71. Flix
72. Fondarella
73. Fornells de la Selva
74. Franqueses del Vallès, les
75. Gandesa
76. Garriga, la
77. Gavà
78. Gelida
79. Girona
80. Gironella
81. Golmés
82. Granollers
83. Guissona
84. Gurb
85. Hospitalet de Llobregat, l’
86. Igualada
87. Llagosta, la
88. Llagostera
89. Llançà
90. Lleida
91. Lliçà d’Amunt
92. Lliçà de Vall
93. Llinars del Vallès
94. Lloret de Mar
95. Malgrat de Mar
96. Manlleu
97. Manresa
98. Martorell
99. Martorelles
100. Masies de Voltregà, les
101. Masnou, el
102. Matadepera
103. Mataró
104. Miralcamp
105. Molins de Rei
106. Mollerussa
107. Mollet del Vallès
108. Montblanc
109. Montcada i Reixac
110. Montgat
111. Montmeló
112. Montornès del Vallès
113. Mont-ras
114. Mont-roig del Camp
115. Móra d’Ebre
116. Móra la Nova
117. Navàs
118. Òdena
119. Olesa de Montserrat
120. Olot
121. Palafolls
122. Palafrugell
123. Palamós
124. Palau d’Anglesola, el
125. Palau-solità i Plegamans
126. Pallaresos, els
127. Pallejà
128. Palma de Cervelló, la
129. Papiol, el
130. Parets del Vallès
131. Perelló, el
132. Piera
133. Pineda de Mar
134. Pobla de Segur, la
135. Polinyà
136. Pont de Suert, el
137. Ponts
138. Porqueres
139. Prat de Llobregat, el
140. Premià de Dalt
141. Premià de Mar
142. Puigcerdà
143. Reus
144. Ripoll
145. Ripollet
146. Roca del Vallès, la
147. Roda de Berà
148. Roquetes
149. Roses
150. Rubí
151. Sabadell
152. Sallent
153. Salou
154. Salt
155. Sant Adrià de Besòs
156. Sant Andreu de la Barca
157. Sant Andreu de Llavaneres
158. Sant Boi de Llobregat
159. Sant Carles de la Ràpita
160. Sant Celoni
161. Sant Climent de Llobregat
162. Sant Cugat del Vallès
163. Sant Esteve Sesrovires
164. Sant Feliu de Guíxols
165. Sant Feliu de Llobregat
166. Sant Fost de Campsentelles
167. Sant Fruitós de Bages
168. Sant Gregori
169. Sant Joan de les Abadesses
170. Sant Joan de Vilatorrada
171. Sant Joan Despí
172. Sant Joan les Fonts
173. Sant Julià de Ramis
174. Sant Just Desvern
175. Sant Pere de Ribes
176. Sant Pol de Mar
177. Sant Quirze del Vallès
178. Sant Sadurní d’Anoia
179. Sant Vicenç de Castellet
180. Sant Vicenç de Montalt
181. Sant Vicenç dels Horts
182. Santa Bàrbara
183. Santa Coloma de Cervelló
184. Santa Coloma de Farners 
185. Santa Coloma de Gramenet
186. Santa Coloma de Queralt
187. Santa Cristina d’Aro
188. Santa Eugènia de Berga
189. Santa Llogaia d’Àlguema
190. Santa Margarida de Montbui
191. Santa Margarida i els Monjos
192. Santa Perpètua de Mogoda
193. Santa Susanna
194. Sarrià de Ter
195. Selva del Camp, la
196. Sénia, la
197. Sentmenat
198. Seu d’Urgell, la
199. Sitges
200. Solsona
201. Sort
202. Súria
203. Tarragona
204. Tàrrega 
205. Teià
206. Terrassa
207. Tiana
208. Tona
209. Tordera
210. Torelló
211. Torredembarra
212. Torrelles de Llobregat
213. Torroella de Montgrí
214. Tortosa 
215. Tossa de Mar
216. Tremp
217. Ulldecona
218. Vallirana
219. Valls
220. Vendrell, el
221. Vic
222. Vielha e Mijaran
223. Vilablareix
224. Viladecans
225. Viladecavalls
226. Vilafant
227. Vilafranca del Penedès
228. Vilagrassa
229. Vilamalla
230. Vilanova del Camí
231. Vilanova i la Geltrú
232. Vila-seca
233. Vilassar de Dalt
234. Vilassar de Mar
Palai deth Parlament, 15 de mai de 2017
Era secretària prunèra	Era presidenta 
Anna Simó i Castelló	Carme Forcadell i Lluís

